
Zonte “A” (Liste dai indicadors)

CJAPITUL I CONTRIBUTS ORDENARIS

Art. 1 Finalitats dai contribiits ordenaris

1. La Agjenzie Regjonal pe Lenghe Furlane, di chi indenant ARLeF, in atuazion dal articul 6, come
66, letare f ter) e f septies), de le¢ regjonal dai 26 di Fevrar dal 2001, n. 4 (Disposizions pe
formazion dal belang plurienal e anual de Regjon - Leg finanziarie 2001), e dal articul 2, comis
1 letare k-ter e k-sexies), dal articul 2 letare b) e dal articul 3 dal Statit de ARLeF aprovat cun
D. P. Regj. n. 0102 /Pres. dai 19 di Avril dal 2005, e modificazions e integrazions sucessivis, e
sosten cun contriblts di pueste lis ativitats di sogjets publics o di sogjets privats cun sede te
Regjon Frilil-Vignesie Julie, finalizadis a promovi la lenghe furlane tai setors de editorie, dal
spetacul, de ricercje sientifiche e in altris ambits de vite social rilevants pe politiche linguistiche.



La Agjenzie e finanzie ancje lis ativitats di studi e di ricercje su la lenghe furlane di bande des
Universitats o di ents di ricercje cun sede te Union Europeane.

Art. 2 Beneficiaris
1. I sogjets che a puedin acedi ai contribiits che si tratin in chest Regolament a son:
a) i organisims di dirit public dalir de normative comunitarie;
b) i sogjets privats che a jentrin intune di chestis categoriis:

1) fondazions, associazions e ents cence fin di vuadagn;

2) operadors economics daur de normative comunitarie.
2. I beneficiaris a an la 16r sede legal o operative - cheste ultime istituide in maniere formal di
almancul un an - te Regjon Friiil-Vignesie Julie.
3. Dome cun riferiment aes iniziativis dal articul 3, come 1, letare c), a puedin acedi ai contribiits
che si tratin in chest Regolament lis Universitats o i ents di ricercje cun sede te Union
Europeane.

Art. 3 Iniziativis finanziabilis

1. Si puedin finanzia chestis ativitats:

a) Media e gnovis tecnologjiis: ativitats informativis e di promozion de lenghe furlane midiant
dai miegs di comunicazion e dai social networks; realizazion di libris e/o supuarts digjitai e
prodots multimediai in lenghe furlane; publicazion di oparis sientifichis o di divulgazion in
lenghe furlane o su la lenghe o la culture furlanis; publicazion di oparis musicals o audiovisivis
in lenghe furlane; realizazion di audiovisifs dopleats par furlan; realizazion di prodots par
garant], promovi e slargja la presince de lenghe furlane intes gnovis tecnologjiis;

b) Spetacul: preparazion, organizazion e distribuzion di spetacui teatrai in lenghe furlane;
organizazion di iniziativis e di spetacui cinematografics e musicai in lenghe furlane, ancje cul
coinvolziment di altris minorancis linguistichis; iniziativis pe promozion dal teatri, dal cine e de
musiche in lenghe furlane; organizazion di leturis senichis in lenghe furlane; organizazion di
leturis animadis e spetacui par fruts o fantats in lenghe furlane; organizazion di cors di
formazion, concors e ogni altre iniziative indrecade a promovi la lenghe furlane intal set6r dal
spetacul;

c) Ricercje sientifiche: ricercjis su la cundizion linguistiche e sul status de lenghe furlane;
ricercje, racuelte e compilazion di repertoris linguistics furlans; ricercje, racuelte e
documentazion sul lessic storic furlan; ricercje, racuelte, compilazion, catalogazion,
documentazion, sperimentazion e publicazion in merit al corpus, ae lessicografie, ae
etimologjie, ae gramatiche, ae traduzion e a ogni altri aspiet di intereés pe lenghe furlane;
organizazion di seminaris, cunvignis e incuintris sientifics; racuelte e studi di toponims in
lenghe furlane; concession di borsis di studi o di ricercje; ativazions di masters, cors
universitaris, assegns di ricercje e dotorats di ricercje;

d) Acuisizion linguistiche: realizazion di struments didatics pal insegnament de o te lenghe
furlane; organizazion di cors di alfabetizazion in lenghe furlane pai adults; creazion di cors
online di e in lenghe furlane par fassis di etat e par nivei diferents; organizazion di cors e di
ativitats in lenghe furlane tes scuelis; organizazion di ativitats ricreativis, ludichis o di
doposcuele in lenghe furlane dedicadis ai fruts;

e) Promozion: realizazion di campagnis di sensibilizazion e di promozion; azions indrecadis a
incressi I'lis de lenghe furlane in famee e la trasmission intergjenerazional; sensibilizazion dai
docents e dai gjenitors sui vantags dal plurilinguisim; iniziativis di promozion de leterature e
de editorie di cualitat par furlan; realizazion di progjets di promozion des lenghis minoritariis,



ancje in colaborazion cul altris partners talians e europeans; organizazion di incuintris e di
events di caratar cultural e divulgatif;

f) Socializazion de identitat: realizazion di progjets indrecats a introdusi o a slargja la presince
de lenghe furlane te sanitat, te publiche aministrazion, tal volontariat e tal mont dal lavor; ogni
altre ativitat che e promovi la lenghe furlane tai varis ambits de vite social.

Art. 4 Procedure pe individuazion dai beneficiaris

1. I beneficiaris a son individuats dopo de valutazion des propuestis progjetuals acuisidis
midiant bants specifics. I bants a son aprovats dal Comitat tecnic sientific de ARLeF, di cumo
indenant CTS, su la fonde di ce che al & previodit tai ats di direzion aprovats dal Consei di
Aministrazion de ARLeF, e a son publicats cun decret dal Diretor de ARLeF, di cumo indenant
Diretor. | bants a son publicats sul sit web de ARLeF te sezion Publicitat legal.

2.1 bants dal come 1 a puartin la indicazion di chescj elements:

a) tipologjie dal bant;

b) i obietif che si cir di otigni e lis iniziativis progjetuals specifichis finanziabilis, tra chés
previodudis dal articul 3;

c) lis tipologjiis specifichis dai beneficiaris, tra chés previodudis dal articul 2, ametudis a acedi
al Bant;

c-bis) eventual limitazion pai beneficiaris che a vedin la 16r sede legal o operative intal teritori
specificat tal articul 3 de le¢ regjonal dai 18 di Dicembar dal 2007, n. 29 (Normis pe tutele,
valorizazion e promozion de lenghe furlane);

c-ter) eventual limitazion a teritoris specifics dula davuelzi il progjet o a specifichis tipologjiis
di organisims di dirit public, di operadors economics o di ents cence fins di vuadagn;

d) lis risorsis finanziariis metudis a disposizion e I'impuart massim dal contriblt di podé
concedi par ogni iniziative progjetual;

e) la entitat massime de spese stimade amissibile pes singulis iniziativis progjetuals, pai fins de
16r valutazion;

f) 1a percentual dal contribiit de ARLeF su la spese stimade amissibile, fin ae cuote massime dal
100%;

g) i tiermins inizial e final di realizazion des iniziativis;

h) il tiermin e lis modalitats di presentazion des domandis;

i) lis modalitats di erogazion dal contribt;

j) lis modalitats e il tiermin di rindicontazion;

k) ogni altre informazion e/o domande e/o vincul, ancje cun riferiment al dirit di autor.

3. [ABROGAT]

4.1bants a puedin defini formis e modalitats di efetuazion dal monitorament sul stat di atuazion
des iniziativis finanziadis.

5. Dute la documentazion sul procediment specificat in chest Regolament, ancje ché che e
covente pe rindicontazion, e a di jessi scrite in lenghe taliane o furlane.

Art. 5 Bants plurienai

1. I bants a puedin previodi il caratar plurienal des iniziativis progjetuals di podé finanzia, dut
cas no plui di cinc anualitats. Al € clar che il finanziament des anualitats dopo de prime nol
costituis un oblic juridic pe ARLeF, che e vara duncje la facoltat di finanzia o no finanzia lis
anualitats seguitivis, cence che nuie i spieti al beneficiari tal cas che nol vegni finanziat.

2. Dentri dai 30 di Setembar de anualitat precedente, il beneficiari al a di presenta domande di



pueste pal finanziament de anualitat seguitive, cu la documentazion che e prove il
mantigniment dai recuisits di aces ai contribits previodlts dal Regolament.

3. Il finanziament des anualitats seguitivis al & concediit cun deliberazion di pueste dal Consei
di Aministrazion. Di norme il finanziament nol & superior a chel massim previod(t pe prime
anualitat, fir che tal cas di disposizions diferentis dal Bant di riferiment. Tal cas che no sedin
stadis finanziadis une o plui anualitats, il Consei di Aministrazion al pues procedi al 16r
finanziament ancje intai esercizis sucessifs.

4.1l beneficiari, realizant il progjet tes anualitats sucessivis ae prime, al a di 1a datlr di ce che al
e ripuartat inte documentazion sometude in sede di presentazion de domande, fiir che tai cas
previodits dal articul 13, come 2.

5. La erogazion dai contribiits sucessifs ae prime anualitat e je disponude dome dopo de
aprovazion de rindicontazion dai esercizis precedents.

6. Tal cas che la rindicontazion des anualitats precedentis no sedi aprovade, in dut o in part, il
Diretor al pues ordena la sospension dal contribi{it des anualitats sucessivis. Tal cas che a sedin
motifs grafs, il Diretdr, dopo vé sintit il paré obligatori e vincolant dal CTS, al pues ordena la
revoche dal contribit riferit aes anualitits sucessivis; in chest cds nol sara doviit nuie al
beneficiari pes ativitats za davueltis.

Art. 6 Domande di partecipazion al bant
1. La domande di partecipazion, firmade dal rapresentant legal dal sogjet che al propon o di une
altre persone cun deleghe e podés di firme, e je presentade, complete, dalir des modalitats e
dentri dai tiermins fissats dal articul 4 dai bants; in cas contrari, no je amissibile.
2. Ogni sogjet al pues presenta su ogni bant no plui di une domande; in cas contrari, dutis lis
domandis presentadis no saran amissibilis.
3. Ogni domande e pues riferisi a une sole iniziative progjetual; in cas contrari, no je amissibile.
4. Ae domande e je zontade cheste documentazion:
a) relazion su lis carateristichis dal sogjet che al propon;
b) propueste progjetual, che e conten:
1) relazion ilustrative de iniziative progjetual proponude e des s6s modalitats specifichis
di realizazion;
2) preventif particolar cu la indicazion di ogni vds di spese, intal rispiet dai limits fissats
dal bant;
3) plan di finanziament cun: la entitat dal contribit domandat ae ARLeF; la evidence
analitiche dal eventual cofinanziament che vegni di altris contriblits o finanziaments
publics o privats, o pir des jentradis gjeneradis de realizazion de iniziative stesse, o plr
dai fonts propris dal beneficiari, intal rispiet dai limits fissats dal bant;
c) pes fondazions, pes associazions e pai ents cence fin di vuadagn: liste des incarghis socials e
copie dal at costitutif e dal statlt in vore, o altre documentazion ecuivalente, di indula che si
puedi desumi cun clarece la configurazion juridiche dal ent;
d) [ABROGAT]
e) altris eventuai documents specifics domandats dal bant.

Art. 7 Criteris di valutazion e di prioritat

1. Pe valutazion des iniziativis progjetuals e de formulazion de graduatorie, a son fissats chescj
criteris e i 16r ponts rispetifs:

a) cualitat de iniziative progjetual proponude: fin a un massim di 50/100 ponts;

b) esperience inte realizazion dal progjet: fin a un massim di 15/100 ponts;



c) cualificazion dal sogjet che al propon: fin a un massim di 20/100 ponts;

d) grat di ricjadude de iniziative previodude: fin a un massim di 15/100 ponts.

2. Inte aplicazion dai criteris dal come 1, si ten cont dai indicadérs che si cjatin inte zonte “A” di
chest regolament.

3. Lis iniziativis progjetuals valutadis mancul di 60/100 ponts, no son ametudis a contribiit.
4. [ABROGAT]

5. Tal cas di iniziativis progjetuals a paritat di ponts, I'ordin di graduatorie al &€ determinat de
aplicazion sucessive di chescj criteris di prioritat:

a) iniziativis che a an otign{t plui ponts intal ambit dal criteri dal come 1, letare a);

b) iniziativis che a an otign{t plui ponts intal ambit dal criteri dal come 1, letare b);

c) ordin cronologjic di presentazion de domande.

Art. 8 Graduatorie des iniziativis progjetuals

1. L'Ufici di direzion, di cumo indenant clamat Ufici, al verifiche la sussistence des carateristichis
di amissibilitat, al verifiche la completece e la regolaritat formal des domandis, al domande
eventuai sclariments e integrazions in merit a chés.

2. L'Ufici al somet al CTS lis propuestis progjetuals su lis iniziativis amissibilis a contribt. Il CTS
al procét, su la fonde dai criteris dal articul 7, ae valutazion comparative des iniziativis che a
puedin jessi ametudis a contrib{it, assegnant i ponts rispetifs.

3. Sierat il procediment, cun decret dal Diretor publicat sul sit web de ARLeF te sezion Publicitat
legal, a vegnin publicadis:

a) la graduatorie, daiir dal ordin decressint di ponts, des iniziativis progjetudls ametudis a
contribiit, cu la indicazion dal impuart dal contribit de ARLeF assegnat a ognidune, e des
iniziativis amissibilis a contrib{it, ma no finanziadis par carence di risorsis;

b) la liste des iniziativis no amissibilis a contribfit, cu la sintesi des motivazions di esclusion.

4. La publicazion de graduatorie sul sit web de ARLeF inte sezion Publicitat legal e val tant che
comunicazion ai sogjets che a fasin domande.

5. 1l sogjet che al fas domande al comuniche ae ARLeF la acetazion o la rinunzie al finanziament
dentri di dis dis de publicazion de graduatorie.

Art. 9 Cuantificazion e concession dal contribiit

1. L'impuart dal contrib(it al e determinat a cuviertidure de spese stimade amissibile, cemiit che
al risulte de aplicazion dal articul 15, al net dal impuart de eventual cuote minime di
cofinanziament fissade dal bant o de eventual cuote plui grande di cofinanziament declarade
dal sogjet che al propon, e in ogni cas intai limits dal impuart massim dal contriblt di podé
concedi par ogni iniziative progjetual.

2.1 contribfits a son concedits fin che a son disponibilis lis risorsis destinadis al obietif specific.
Tal cas che lis risorsis disponibilis no bastin a cuvierzi dut I'impuart determinat daiir dal come
1, il contribiit al pues jessi assegnat par un impuart inferidr, a cundizion che il beneficiari al
siguri un altri cofinanziament a cuviertidure di dute la spese stimade amissibile. In mancjance
di chel altri cofinanziament o intal cas la che chel nol basti, il beneficiari al pues ridetermina
cheste spese, baste che la rideterminazion e garantissi in ogni cas di riva ai obietifs dal bant.
3. [ABROGAT]

4. 11 contribit al e concedit cun decret dal Diretor.

5. Tal cas che intal esercizi di riferiment a sedin disponibilis altris risorsis, il Consei di
Aministrazion al pues disponi il scoriment de graduatorie. Il scoriment de graduatorie al pues
jessi disponiit ancje intal esercizi daurman sucessif di chel di riferiment.



CJAPITUL II CONTRIBUTS Al ENTS PARTECIPATS E PES ATIVITATS IN COLABORAZION
Art. 10 Contribiits ai ents partecipats

1. I contribiits pes ativitats di ents che a davuelzin ativitat di promozion de lenghe furlane e che
la ARLeF e sedi socie o che e sedi rapresentade tai 16r orghins istituzionai, a son stabilits an par
an dal Consei di Aministrazion.

2. La domande pe concession dai contrib{its dal come 1 e je presentade dentri dai 31 di Zenar e
e a in zonte une relazion ilustrative des iniziativis previodudis e dal 16r preventif di spese.

3. I contribiits a son aprovats dal Consei di Aministrazion e concediits cun decret dal Diret6r,
che al fisse i tiermins e lis modalitats di rindicontazion de spese. Il rindicont al & aprovat dal
Consei di Aministrazion, par ce che al tocje la conformitat de iniziative realizade al progjet in
origjin finanziat, e dal Diretor, par ce che al tocje la coretece aministrative dal rindicont
presentat.

Art. 10-bis Contribiits ae Assemblee di Comunitat Linguistiche Furlane

1.In atuazion dal articul 10, come 97, de le¢ regjonal n. 26 dai 30 di Dicembar dal 2020, 1a ARLeF
e sosten, cuntun contrib(it anual di pueste che la sume e je fissade de Regjon, lis ativitats de
Assemblee di comunitat linguistiche furlane pe promozion, direzion, progjetazion,
coordenament e consultazion pe tutele e pe valorizazion de identitat linguistiche e cultural des
comunitats regjonals.

2. La domande pe concession dal contriblit dal come 1 e je presentade dentri dai 31 di Zenar e
e je furnide di une relazion ilustrative des iniziativis previodudis e dal 16r preventif di spese.
3.1l contriblt al e aprovat dal Consei di Aministrazion e concediit cun decret dal Diretdr, che al
fisse i tiermins e lis modalitats di rindicontazion de spese. Il rindicont al e aprovat dal Consei di
Aministrazion, par ce che al tocje la conformitat de iniziative realizade al progjet in origjin
finanziat, e dal Diretér, par ce che al tocje la coretece aministrative dal rindicont presentat.

Art. 11 Contribits par ativitats in colaborazion

1. I contribfits ae ativitat dai ents che la ARLeF - dalir dal articul 2, come 2, letare b) dal Statit -
e a instaurat cun 16r formis di colaborazion par promovi la cognossince, la difusion e I'is de
lenghe furlane, a son stabilits dal Consei di Aministrazion.

2. Di la di ce che al e previodiit dal come 3-bis, la instaurazion di colaborazions cui sogjets
privats e domande prime la aprovazion di bande dal Consei di Aministrazion - dopo vé sintit il
paré dal Comitat tecnic sientific - di un bant di pueste, che al vara di vé dentri chescj elements:
a) lis tipologjiis specifichis dai sogjets che si intint colabora cun 16r;

b) i obietifs perseguits, lis risorsis finanziariis metudis a disposizion e la durade de
colaborazion;

c) il tiermin e lis modalitats di presentazion des domandis;

d) i criteris di valutazion;

e) ogni altre informazion e/o domande e/o vincul.

3.1l Consei di Aministrazion al procét, su la fonde di criteris stabilits, ae valutazion comparative
des candidaturis presentadis, dopo vé sintit il paré dal Comitat tecnic sientific. [ rapuarts cui
sogjets individuats a son regolats di protocoi di intese specifics, che a definissin lis ativitats che
a puedin gjoldi di contrib(t e lis modalitats di colaborazion.

3-bis. La instaurazion di colaborazions cun ents di dirit privat la che la Regjon Autonome Fritl-
Vignesie Julie e a un podé di nomine dai verti¢s o dai components dai orghins e je fissade dal



Consei di Aministrazion, in acuardi cui ents coinvolts, e e je regolade di protocoi di intese
specifics.

4. La instaurazion di colaborazions cui organisims publics e je stabilide dal Consei di
Aministrazion, di acuardi cui sogjets coinvolts, e e je regolade dair di ce che al € previodit dal
articul 15 de leg¢ dai 7 di Avost dal 1990, n. 241.

5. La domande pe concession dai contribfits, tant che ripuartats tal come 1, e je presentade
dentri dal tiermin previodit dal Consei di Aministrazion e e a di vé in zonte une relazion
ilustrative des iniziativis previodudis e dal 16r preventif di spese. I contrib{its a son concediits
cun decret dal Diret6r, che al fisse i tiermins e lis modalitats di rindicontazion de spese.

CJAPITUL III DISPOSIZIONS GJENERALS

Art. 12 Erogazion dal contribit
1. 11 contribtt al e erogat cu lis modalitats fissadis dal bant o dal decret di concession, che a
puedin previodi la erogazion in vie anticipade fin al 100 par cent dal contribt stes.

Art. 13 Realizazion des iniziativis progjetuals, variazions e proroghis

1. Dila di ce che al & previodiit tal articul 9, come 2, te realizazion dal progjet il beneficiari al sta
a ce che al ven ripuartat te documentazion furnide tal moment che e ven presentade la
domande.

1-bis. Lis iniziativis progjetuals proponudis a son inviadis dopo de date di presentazion de
domande di finanziament.

2. Il Diretér al pues autoriza, in maniere preventive e su domande motivade, e ancje pai
contribiits ordenaris dopo vé sintfit il paré obligatori e vincolant dal CTS, eventuals variazions
dai elements progjetuadi o dal preventif di spese.

3. La proroghe dal tiermin previodiit pe conclusion des ativitats e pues jessi concedude dal
Diretor, pai contribiits ordenaris dopo vé sintiit il paré obligatori e vincolant dal CTS, su
domande motivade di presenta prime de scjadince dal tiermin stes.

Art. 14 Evidence dal contribiit

1. Il beneficiari si impegne a da une juste evidence de poie de ARLeF intal ambit de iniziative
promovude, menzonant il contrib{it concedit e metint il logo, dalir des indicazions furnidis de
ARLeF. Si impegne ancje a furni une copie dal material che al vedi tal cas produsiit.

Art. 15 spesis amissibilis e spesis no amissibilis

1. La definizion de spese amissibile a contribiit e je fate su la base de verifiche di coerence e di
congruitat tra lis previsions de relazion ilustrative de iniziative progjetual proponude e il
preventif particolar di spese, cun chestis specificazions:

a) lis spesis par cjamis fiscals, previdenzials, assicurativis si puedin ameti tal cas che a sedin
obligatoriis par le¢ e inte misure che a restin in efiets a caric;

b) lis spesis pal personal dipendent si puedin ameti dome pai dis/pes oris lavor riferits ae
iniziative progjetudl e che a coventin par otigni i risultats de stesse;

c) lis spesis di ospitalitat si puedin ameti dome se coerentis cu la iniziative progjetual;

d) la Ivz si pues ameti dome se no pues jessi recuperade o recuperabile, e se e costituis un cost
pal beneficiari;



e) lis spesis gjenerals si puedin ameti dome se coerentis cu la iniziative progjetual, e dut cas
dentri dal limit massim dal 10 par cent dal cost total de stesse.

2. No si puedin ameti lis spesis:

a) di rapresentance;

b) pal acuist di bens imobii o mobii regjistrats;

c) pal acuist di furniments, imprescj e machinaris;

d) par cjamis finanziariis, amendis, penals, interes, spesis legals.

Art. 16 Rindicontazion

1. La rindicontazion dal contriblit e je presentade ae ARLeF dentri dal tiermin fissat, cu lis
modalitats previodudis dal Titul II, Cjapitul II], de le¢ regjonal dai 20 di Mar¢ dal 2000, n. 7 (Test
unic des normis in materie di procediment aministratif e di dirit di aces) e specificadis dal bant
o dal decret di concession.

2.In sede di rindicontazion, a son ametudis compensazions fra lis vos di spese dentri dal 25 par
cent des stessis o se plui bassis di 1.000,00 euros, se nol e stabilit in maniere diferente dal bant
o dal decret di concession.

3. Lis spesis ametudis a rindicontazion a son chés riferidis aes ativitats fatis de date che e je
tacade la iniziative ae date che e je finide, ripuartadis inte domande di contribit, di la di
eventuals proroghis.

4.1l tiermin di rindicontazion al pues jessi sprolungjat dal Diretor se la domande e je motivade
in maniere adeguade e presentade prime de scjadince dal tiermin stes.

5. Tal cas che la spese in efiets sostignude, aciertade cul rindicont, e risulti plui basse dal total
complessif de spese calcolade amissibile, I'impuart dal contribiit al e ridus{it in proporzion.

6. I beneficiaris, in sede di rindicontazion, a declarin altris eventuai contribiits o finanziaments
publics o privats otignfits pe stesse iniziative, lis jentradis gjeneradis de realizazion de iniziative
stesse e i fonts propris metits a disposizion.

7. Tal cas che chei altris contriblits o finanziaments publics o privats, otigniits pe stesse
iniziative, o pir i fonts propris dal beneficiari, o pir lis jentradis gjeneradis de realizazion de
iniziative stesse, sumats al contribi{it concedit, a passin la spese sostignude, il contriblt de
ARLeF al e rideterminat di consecuence in sede di rindicontazion.

8. Di la di ce che al € previodiit dai articui 10 e 10-bis, il rindicont al & aprovat:

a) dal Comitat Tecnic Sientific, par ce che al tocje la conformitat de iniziative realizade a pet dal
progjet finanziat in origjin;

b) dal Diretor, par ce che al tocje la coretece aministrative dal rindicont presentat.

Art. 16-bis Documentazion justificative des spesis

1. La documentazion justificative des spesis e je intestade al sogjet beneficiari e e je costituide
de fature o di un altri document valit di un pont di viste fiscal che si riferissin a ativitats davueltis
intal an solar considerat, e licuidats dentri de scjadince dai tiermins di rindicontazion.

2. I scontrins fiscai a son ametits tant che document justificatif de spese se a permetin di
ricognossi la nature dal ben o dal servizi comprat, e se il paiament al e riferibil al sogjet
beneficiari.

3. La documentazion justificative des spesis e je furnide di un document specific che al ateste il
paiament fat.

4.1l paiament des retribuzions di lavor dipendent al € comprovat des bustis paie e, in merit aes
cjamis fiscals, previdenzials e assicurativis, dal modul F24 o dal CUD dal lavoradoér. Lis spesis
sostignudis pes retribuzions di lavor dipendent a son furnidis di une tabele riepilogative dai



oraris e des ativitats davueltis dal lavoradér. Tal cas di F24 cumulatifs, il sogjet beneficiari al
presente un prospet analitic che al mostre i detais de composizion dal paiament.

5. Lis spesis di via¢ e chés pal mangja e pal durmi a son sostignudis dal beneficiari par sogjets
funzionai al program o al progjet, e a son comprovadis di documentazion che e mostre lis
gjeneralitats dai sogjets ospitats e la durade e il llic li che si &€ davuelte la iniziative che par ché
i sogjets a son stats ospitats.

Art. 17 Revoche e controi

1.1l Diretér al pues disponi, pai contribfits ordenaris dopo vé sint{t il paré obligatori e vincolant
dal CTS, la revoche dal contribiit se al acierte:

a) la diformitat sostanzial tra la iniziative realizade e ché che e jere ogjet dal proviodiment di
concession, fir che ce che al € previodiit tal articul 13, come 2;

b) ritarts grafs te realizazion de iniziative par colpe dal sogjet realizador;

c) situazions che si stimin no adeguadis a riva al interés public colegat ae iniziative;

d) la violazion, plui voltis, dal articul 14;

e) se a son altris cas previodits di chest Regolament o de normative in vore.

2.1 beneficiaris a puedin jessi metfits sot verifiche ispetive o controi, in particolar cun riferiment
ae realizazion efetive de iniziative finanziade e al riscuintri analitic de documentazion che e
certifiche di vé doprat i contribiits concediits.

CJAPITUL IV DISPOSIZIONS FINALS E TRANSITORIIS

Art. 18 Rimant

1. Par ce che nol e previodit di chest regolament, si aplichin lis normis contignudis intal Titul II
e intal Titul III de lec¢ regjonal dai 20 di Mar¢ dal 2000, n. 7 (Test unic des normis in materie di
procediment aministratif e di dirit di aces).

Art. 19 Norme transitorie

1. Lis modificazions introdusudis cun deliberazion dal Consei di Aministrazion n. 6 dai 27 di
Zenar dal 2021 si aplichin, stant che a son compatibilis, ancje ai procediments che ancjemo no
si son sierats te date di jentrade in vore de Deliberazion stesse.

2. Cun riferiment al articul 11, come 2, a fasin ecezion, fin ae 16r scjadince natural, i protocoi di
intese, denominats in cualsisei mit, stipulats prime de jentrade in vore de deliberazion dal
Consei di Aministrazion n. 6 dai 27 di Zenar dal 2021.

Art. 20 Jentrade in vore
1. Chest regolament al ven metiit inte racuelte dai regolaments de ARLeF e al jentre in vore la
di dopo de sb aprovazion.



Zonte “A”
LISTE DAI INDICADORS

a) Pal criteri “Cualitat de iniziative progjetual proponude”:

1. coerence des ativitats e dai obietifs dal progjet cu lis finalitats dal bant;

2. coerence tra obietifs, ativitats e risultats dal progjet;

3. congruence des risorsis umanis, finanziariis, organizativis e strumentals in rapuart ai obietifs
e aes ativitats previodudis.

b) Pal criteri “Esperience inte realizazion dal progjet”:
1. esperience acuiside dal sogjet che al propon in ativitats similis precedentis.

c) Pal criteri “Cualificazion dal sogjet che al propon”:

1. conession direte tra la nature de ativitat istituzional /ogjet social dal sogjet che al propon e la
tematiche ogjet dal bant;

2. posses di risorsis tecnichis organizativis e/o struturals adeguadis par realiza la iniziative
proponude;

3. cualificazion dai operadors che ur e stade dade la direzion tecniche e/o sientifiche e
organizative dal progjet.

d) Pal criteri “Grat di ricjadude de iniziative previodude”:
1. difusion concrete e visibile dai risultats de iniziative;
2. grat di impat sul contest social e/o teritorial di riferiment.



